
SCRIPT OF EVENING  GOJRI  NEWS BULLETIN 7AUG 2026 1700HRS 
2026اگست7اوننگ گوجری  نيوز  بوليٹن  

************************ 
 يوه  آکاشوانی  جموں  ہے  طارق  ابرار  تے نصرت تيں  خبر  سنُو۔ 

******************** 
HEADLINES 

۔ليفٹينٹ  گورنر  منوج  سنہا  نے  اج  جموں  کشمير  تے  ملک  گا  بنکراں  تے  دستکاراں  ناں  قومی  ہته ١
کڈی  تہاڑا  گا  موقعہ  ور  مبارک  باد  پيش  کی  تے  بهارت  غی  امير  ميراث  ناں  محفوظ  بنان  ور    

 زور  دتو۔
مصنوعی   ۔وزير  اعلی  عمر  عبدالله  نے  اج  آئی  آئی  ٹی  جموں  مانہہ  اساتزه  تيں  مُلاقات  کی  ، ٢

   ذہانت  غا  مرکز امتياز  غو  افتتاح  کيو  تے  فينکس  ای  کامرس  پليٹ  فارم  عوام  غے  ناں  وقف  کيو۔
۔ وزير  اعلی  نے  اج  جموں  مانہہ  ريزيڈنسی  دوڑ  ہائی  اسٹريٹ  غا  جديد شکل  مانہہ  تيار  کيا  گيا   ٣

 منصوبہ  غو  افتتاح  کيو۔
۔رام  بن  ضلع  مانہہ  جموں  سرينگر  قومی  شاہراه  ور  ايس  يو  وی  گڈی  نے  ناکو  توڑ  غے  فرار  ۴

 ہون غی  کوشش کی۔
نواں  ڈاپلر  ويدر  ريڈار  غی  مدد  نال  موسم  بارے  خطرات  غا  نظام  نانہہ  مضبوط    4۔جموں  کشمير  ۵

ی  گئی  ہے۔کرے  غو،  ياه  توسيع  خطہ  مانہہ  شديد  بارشاں  تيں  بعد  ک  
********************* 

LG  HANDLOOM  DAY 
ليفٹينٹ  گورنر  منوج  سنہا  نے  اج  جموں  کشمير  تے  ملک  گا  بنکراں  تے  دستکاراں  ناں  قومی  ہته  

کڈی  تہاڑا  گا  موقعہ  ور  مبارک  باد  پيش  کی  تے  بهارت  گا  شاندار  ثقافتی  ورثہ  تے  روايتی   
دستکاری  غی  سام   سمبهال  مانہہ  ان  غی  شاندار  شراکت  واسطے  خراج  تحسين  پيش  کيو۔  ايکس  ور 

ايک  پيغام  مانہہ  بهارت  غی  ہته  کڈی  غی  ميراث  گا  تحفظ  واسطے  سانجهی  کوششاں  ور  زور  دتو   
ں  يقينی  بنان  غو  عزم  ظاہر  کرتا  جد  کہ  ان  کاريگراں  غی  اقتصادی  بااختيار  تے  پہلائی   بہتری  نا 

 ں  کہيو جے  دستکاراں  غی  وجہ  نال  ہی  ملک  غو  روايتی  ہته  کڈی  شعبو  برقرار  ہے۔ 
******************** 

CM IIT  VISIT 
وزير  اعلی  عمر  عبدالله  نے  اج  آئی  آئی  ٹی  جموں  مانہہ  اساتزه  تيں  مُلاقات  کی  ،  مصنوعی  ذہانت  

غا  مرکز امتياز  غو  افتتاح  کيو  تے  فينکس  ای  کامرس  پليٹ  فارم  عوام  غے  ناں  وقف  کيو۔  انُہاں   
نے  کہيو  کہ  يوه  قدم  جموں  کشمير  مانہہ  ٹيکنالوجی  تے  کاروباری  ترقی  نانہہ  فروغ  دين  غی  جانب  

روزگار  غا  بہتر  مواقع  لبيں  گا  ،  چهوٹا  تے  درميانہ   ايک  اہم  قدم  ہے۔  اس  تيں  نوجواناں  نانہہ   
درجہ  غا  کاروباری  نانہہ  مدد  لبے  غی  تے  مصنوعی  ذہانت  نانہہ  انتظاميہ،  زراعت  ،  صحت  تے   

تعليم  گا  شعباں  مانہہ  عوامی  فائداں  واسطے  استعمال  کيا  جئيں  غا۔  بعد  مانہہ  ذرائع  ابلاغ  سنگ  گل  
 کرتا  واں  وزير  اعلی  نے  اس  طرح  کہيو۔۔۔۔۔۔۔۔۔۔ 

******************** 
CM  HIGH  ST INAGURATION 

اس  تيں  پہلاں  وزير  اعلی  نے  اج  جموں  مانہہ  ريزيڈنسی  دوڑ  ہائی  اسٹريٹ  غا  جديد شکل  مانہہ    
لکه  روپيہ  غی  لاگت   18کروڑ 9مشن  غے  تحت  تيار  کيا  گيا  منصوبہ  غو  افتتاح  کيو۔اسمارٹ  سٹی  

تيں  مکمل  ہون  آلو  يوه  منصوبو  شہر  مانہہ  جديد  سہولت  فراہم  کرن  تے  عوام  غی  آسانی  بدهان  غی  
سمت  مانہہ  ايک  اہم   قدم  ہے۔اس موقع  ور  جموں  ايسٹ  غا  رُکن  اسمبلی  يدهوير  سيٹهی  ،  جموں   

ميونسپل  کارپوريشن  غا  کمشنر  ڈاکٹر  ديوانش  يادو  تے  محکمہ  ہائوسنگ  و  شہری  ترقی  غا  افسران   
وی  موجود  تها۔  ذرائع  ابلاغ  سنگ  گل  کرتا  واں  ايم  ايل  اے  يدهوير  سيٹهی  نے  اس  طرح   

 کہيو۔۔۔۔۔۔۔۔۔۔۔۔۔ 
****************** 

FARMERS  TOUR 



-2026اناں  غی  بهلائی  بہتری  بارے  محکمہ  ادهمپور  نے  سی ايس  ايس   آتما زراعتی  پيداوار  تے  کس
کساناں  واسطے  اک    100غے  تحت  سکاسٹ  جموں  مانہہ  رياستی  تربيتی  پروگرام  غے  تحت   27

تہرا  گا  نمائشی  دوره  غو  اہتمام  کيو  جس  نانہہ  ممبر قانون  ساز  امسبلی  ادهمپور    مغربی  پون  گپُتا  
نے  چنڈی  دس  غے   روانہ  کيو۔  نمائشی  دوره  غے  دوران  کسان  نويں  زراعتی  ٹيکنالوجی   جديد  

کاشت  گا  عمل  جديد  کاشتکاری  گا  طريقاں  تے   زراعت  مانہہ  نويں  تکنيکی  مداخلتاں  گا  باره  مانہہ   
اں  پوداں  غی  بہتر  اقسام  تے  فيلڈ  ٹرائيل  گو  مشاہدو   جانکاری  حاصل  کريں  گا  تے  زراعت  گا  تجرب

کريں  گا۔ اس  بارے  مزيد  گل  کرتا  واں  چيف  ايگريکلچر  آفيسر  ادهمپور  وکاس  پادها  نے  اس  طرح  
 کہيو۔۔۔۔۔۔۔۔۔ 

******************** 
CHECKPOINT  BREACH 

شاہراه  ور  ضلع  رام  بن  مانہہ  اج  سويرے  غے  وقت  ايک  ايس  يو  وی  نے     جموں  سرينگر  قومی
حفاظتی  چوکی  ور  رُکن  غا  اشاره  نانہہ  نظر  انداز  کرتا  واں  اتُوں  فرار  ہون  غی  کوشش  کی  ،  جس 

وه  واقعو  سويرے  ساڈه  ور  پوليس  نے  کاروائی  کرتا  واں  گڈی  ور  فائرينگ  کی۔پوليس  غے  مطابق  ي 
ترے  بجے  پيش  آيو ،  جس  وقت  ياه  گڈی  سرينگر  تيں  جموں  جارئی  تهی  ،  چندر کوٹ  حفاظتی    

چوکی  ور  پوليس  نے  گڈی  نانہہ  رُکن  غو  اشارو  دتو  ،  ليکن  ڈرائيور   رفتار  بدها  غے  فرار  ہو  
گيو۔  بعد  مانہہ  ڈرائيور   نے  دلواس غے  قريب  گڈی نانہہ  چهوڑ   دتو  تے  موقع  تيں   فرار  ہو  گيو۔ 

پوليس،  سی  آر  پی  ايف  تے  فوج  نے  مشترکہ  طور  ور  بڑا  پيمانہ  ور  تلاشی  مہم  شروع  کی۔ضلع  
 پوليس  نے  مشتبہ  اسکارپيو  گڈی  نانہہ  دلواس  غے  قريب  ضبط  کرليو ہے ، تے  معاملہ  غی  مزيد 

 تحقيقات  جاری  ہيں ۔پيش  ہے  اس  بارا  مانہہ  مارا  ضلع  نمائنده  غی  ياه  رپوٹ۔۔۔۔۔۔۔۔۔ 
***************** 

DOPPLER  WEATHER  RADARS 
جموں کشمير  مانہہ  موسم  غی  بروقت  پيشن گوئی  غا  نظام  نانہہ  مزيد  مضبوط  بنان  واسطے  چار  نوا  

ڈوپلر  ويدر  ريڈار  نصب  کيا  جئيں  غا۔  آکاشوانی  جموں  گا  نامہ  نگار  غے  مطابق  ،  محکمو   
موسميات  راجوری  ،  ڈوڈه  ،  اننت  ناگ  تے  سوپور  مانہہ  يوه  ريڈار  نصب  کرے  غو۔ ا ن  ريڈار  غی  

طے  مدد تيں  موسم  غی  صورتحال  ور  فوری  نظر  رکهنو  آسان  وے  غو  تے  حساس  علاقاں  واس 
موسم  تيں  متعلق  ہدايات  زياده  درست   انداز  مانہہ  جاری  وے  غی۔ان  چار  نوا  ريڈار  غی  تنصيب  تيں  

ہو  جيں  غی۔فی الحال  سرينگر  ،  جموں تے   7بعد  جموں  کشمير  مانہہ  ڈوپلر  ويدر  ريڈارز  غی  تعداد  
 بانہال  مانہہ  ترے  ڈوپلر  ويدر  ريڈار  کم  کررہيا  ہيں۔ 

******************* 
PROG  ANN 

منٹ  ور  بهارت  30بج  غے 12نانہہ  تہاڑی  گا  2026اگست 8علاقائی  خبراں  آلو  شعبو  آکاشوانی  جموں
منٹاں  ور  مبنی  ايک  خصوصی  مباحثہ  ور  پروگرام    30چهوڑو  تحريک  بارے تہاڑا  غا  موقع  ور  

و  موضوع  وے  غو،  بهارت  چهوڑو  تحريک  تيں   برائياں  نانہہ   نشر  کرے  غو۔  اس  پروگرام  غ
چهوڑو  توڑی ،  وکست  بهارت  واسطے  گاندهی  جی  غو  پيغام۔  اس  خصوصی  پروگرام  مانہہ  مارا   

مہمان  ويں  گا  پدم  شری  ڈاکٹر ايس  پی  ورما  جہيڑا  گاندهی  گلوبل  فيملی  جموں  کشمير  غا  صدر  ہيں  
۔وه  پروگرام  گا  موضوع  ور  اپنی  قيمتی  رائے  تے  ماہرانہ  خيالات  سانجہ  کريں  گا  ۔  تے  پروگرام  

 غی  ميزبانی  کريں  گا  مارا  انکر  جگموہن  شرما۔ 
********************** 

MARIGOLD  CULTIVATION RBN 
غی  کاشت  ور  زور  دے  رہيو  ہے  جہڑی  مقامی  ضلع  رام  بن  مانہہ  باغبانی  محکمو  گيندا گا  پهُلا ں  

کساناں  تے  کالسرياں  واسطے  آمدن  غو  ذريعو   بنن  مانہہ  مدد  گار  گا  طور  ور  ابُهر  رہيو  ہے  ۔سی  
ايس  آئی  آر  مشن  فلوريکلچر  غے  تحت  مفت  ہائبرڈ  بيج  تے  تکنيکی  تربيت  مہيا  کروا  رہيو  ہے   

جہيڑو   مکئی  غی  روايتی  کاشتکاری  غو  ايک  منافع  بخش  متبادل  ثابت  ہو  رہيو  ہے  محکمو  کساناں   
غی  تربيت  بيداری  مہم  تے  فيلڈ  سطح  ور  تکنيکی  رہنمائی  ور  توجو  دے  رہيو  ہے  اتنو  ہی  نہيں  

جارہيا  ہيں  ۔آکاشوانی  گا  خبراں  آلا    فی  صد  رعايت  ور  دتا  50کساناں  نانہہ  چمک  دار  بيج  تے  پودا 
شعوبہ  سنگ  گل  کرتا  واں  اک  مستفيد  عبدالمجيد  رونيال  نے  اس  طرح کہيو۔۔۔۔۔۔۔۔۔    



******************** 
WEATHER 

محکمہ  موسميات  نے  جموں  کشمير  غے  اندر  اگلا کُجه دناں  غے  دوران  درميانہ  درجہ  غی  بارش   
تے  گرج  چمک  غی  پيشن گوئی  کی  ہے۔محکمہ  نے  دسيو  ہے  کہ  يو  ٹی  غے  اندر    دوپہر  تے  شام 

غے  وقت  کُجه  جگہاں  ور  ہلکی  بارش  ہوسکے۔  تهوڑا  وقت  وستے  برن  آلی  ان  بارشاں  مانہہ  بدل   
ہے  کہ  جموں  سرينگر  قومی    پهٹن  تے  سيلابی  ريلا  آن  غو  خطرو  ہے  اتهارٹی  نے  خبردار  کيو  

شاہراه  ور  اس  دوران  پسی  پتهر  انُ  غو  خطرو  رے  غو  تے  مسافراں  نانہہ  ہدايت  کی  گئی  ہے  کہ 
وے  موسم  غی  صورتحال  نانہہ  ديکه  غے  تے  ٹريفک  ہدايتاں  ور عمل  کرغے  ہی  اپنا  سفر  نانہہ   

 شروع  کريں۔اس بارے  گل کرتا  واں  محکمہ  موسميات  غا  اہلکار  نے  اس  طرح  کہيو۔۔۔۔۔۔۔۔۔ 
********************* 


